Nûçeyên Hackney Homes: Nîsan 2008

Li sîteya xwe ewle mayin
Ji ber ku havîn nêzîk dibe, girîng e ku meriv ewle bimîne. Ev xizmet ê ji bo ewle mayina we û malbata we bibin alîkar. 

Li malê ji alîyê agir ve ewle bimînin
Di Roja Vekirî ya vê Dawîyê ya Hackney Homes de, li dor 150 niştecîhan ji bo Serdanên Malê yên Ewlehîya Agir ji alîyê Tîma Agirkuj a Londonê ve (bêpere) xwe qeyd kirin. 

Van serdanan, karmendên agirkujîyê yên îstasyona agir a herêma we dikin û li cîhê pêwîst alarmeke dûmanê ya bêpere pêve dikin û li ser ewlehîya elektrîkê, germkirinê, planên revê û rûtînên ewlekarîyê temîyan dikin.

Ji bo veqetandina Serdaneke Malê ya Ewlehîya Agir îro telefon bikin bo 08000 28 44 28.
Karbon Monoksîd – Kujerê Bêdeng
Ji ber ku xuya nabe, bê bîhn û bê çêj (tahm) e, jê re kujerê bêdeng tê gotin. Karbon monoksîd (CO) gazeke bi jahr e ku pêwengên ku şewitên fosîlan dişewitînin, heke rast neyên bikaranîn, dikanin derxînin; wek gaz, komir an petrol. Jahrdayîbûna CO, ji ber kêmbûna hewadarîyê an baş lênenêrîna pêwengan û ji ber pixêrî û rojingên xetimî yan xerabe pêk tê.

Hackney Homes bernameya servîskirina gazê ya 2008/09 di Adarê de da destpêkirin. Her sal, mihendîsên me yên bi kûalîfîkasyona CORGI pêwengên we yên gazê servîs dikin, lewra ji kerema xwe dema ku em bên mala we, derî li me vekin. 

Bi postê ji we re demeke randevûyê yê bê şandin, lê belê heke pirsên we hebin, bêpere telefonî me bikin bo 0800 199 124. 

Lîstina zarokan a bi ewlehî bicîh bikin
Heke li sîteya we dorbend (îskele) hebe, ji kerema xwe zarokê xwe ji wê û cîhê karên avahîyê dûr bihêlin. Gelek herêmên tenê ji bo lîstina zarokan hene ku ji alîyê RoSPA (Sazîya Pêşîlêgirtina Qezayan) ve ji bo ewlehîyê hatine kontrolkirin. An jî cîhên hêşîn ên Hackney hene ku zarok dikanin bi ewlehî lê bilîzin, wek Clissold Park û London Fields. 
NÛÇE BI KURTÎ
Gava Yekem a Hackney 

Heke hun dixwazin mala xwe ya li Hackney bikirin, hun dikanin projeyeke nuh a ku demeke nuh vedike bikar bînin. 

Hackney First Step (Gava Yekem) projeyeke pîlot a hikûmetê ji bo niştecîhên bi hatinên binavkirî ye, û ji alîyê Şaredarîya Hackney bi hevkarîya Metropolitan Home Ownership hatiye pêşdexistin.

Deynekî bê faîz ê heta bi %25ê bihayê xanî, ji bo milkekî bi yek an du odeyên xewê yan %30 ji bo milkekî sê odeyên xewê, ji bo xanîyên neqandî yên New Build HomeBuy an Shared Ownership li seranserê navçeyê. 

Ji bo bêtir agahîyê, têkilî çêbikin bi www.housingoptions.co.uk an jî telefon bikin: 0845 230 8099.

Pêşçavkirina polîtîka şêlên antîsosyal
Hackney Homes nuha Polîtîka Şêlên Antîsosyal pêşçav dike. Bi karmend  û niştecîhan re şêwirdarî tê kirin, da ku bê bicîhkirin ku di pêşdexistina polîtîka nuh de nêrîn li pêş çav bên girtin. 

Plana Çalakîya Rêzgirtinê
Di destpêkirina vê nêzîkê ya Stratejîya Sûcên Nefretê ya navçeyê de, niştecîhan derfet dîtin ku li ser Plana Çalakîyê ya Rêzgirtinê ya Hackney Homes şîroveyan bikin.  Ev plan çarçoveya lixwegirtina Hackney Homes a pêşîlêgirtin û mijûlbûna bi şêlên antîsosyal û ku em çawa armanc dikin ku bersîveke bi bandor bidin dide.

Heke hun li ser van polîtîkan bêtir agahî dixwazin, ji kerema xwe têkilî çêbikin li gel Tîma Pêşdexistina Xizmetê li 0208 356 2791.

Teftîşa Komîsyona Kontrola Hesaban
Komîsyona Kontrola Hesaban ê di Mijdara îsal de Hackney Homes teftîş bike. Ji bo ku em bikanibin fonê bikar bînin ku bernameya Malên Minasib biqedînin, ji me re rêjeyeke 2-stêrk divê. 

Heke ev neyê bidestxistin, dibe ku em nikanibin çêtirkirinên wek serşok û metbexên li malên we biqedînin. Di hejmarên bê yên Nûçeyên Hackney Homes de, dê li ser pêvajoya teftîşê bêtir agahî hebe. 

Serketîya Pêşbazîya Pasaport Nintendo Wii Dibe Malê.
Alicia Bartholomew, 10 salîya ji Stamford Hill di pêşbazîya pasaport a Roja Vekirî ya Hackney Homes de, serketîya bi siûd a Nintendo Wii bû. 

Alicia digot, “Ez çiqasî bi heyecan im ku min qezenc kiriye. Bi rastî kêfa min ji tijekirina pasaporta xwe û dîtina hemû bersîvan re hat .” 

Pîroz be, Alicia!

Mesaja Serok Birêvebira nuh a Hackney Homes 

Wek Serok Birêvebirê nuh, min xwest ku xwe bi we bidim naskirin û li ser xirsên xwe yên ji bo Hackney Homes û ku ez dixwazim di 2008an de ALMO bigihînim kuderê agahîyê bidim we. 

Min di nîvê Adarê de dest bi rola xwe kir û ez bi tevlêbûna Hackney Homes ya piştî karê min ê berê wek Serok Birêvebirê Newham Homes pir kêfxweş im. Çavê min li xebata li navçeyê ye, ji ber ku ez bawer dikim ku Hackney yek ji navçeyên herî balkêş ên Londonê ye û bi regenerasyona berfireh, Olîmpîk û projeyên sereke yên ku herêmê diguherînin potansîyeleke yekcar mezin heye. 

Ji ber ku teftîşa Komîsyona Kontrola Hesaban di Mijdarê de çêdibe, 2008 ji bo me saleke girîng e. Girîngîya bidestxistina rêjeyeke 2-stêrk ji bo bicîhkirina pêşedemeke xurt ji bo me hemûyan girîng e. Girîng e ku, ew ê bike ku Hackney Homes bigihêje fonên pir pêwîst ji bo qedandina bernameya Xanîyên Minasib û mal û kalîteya jîyanê ji bo kirêdarên Şaredarîyê çêtir bike.

 

Dîyar e ku li navçeyê gelek karên giran hatine kirin. Dema ku ez vê nêzîkê li hinek sîteyan doş bûm, min dît ku bi gelemperî baş lê nêrîne, paqij û hevdayî ne. Lê belê ez her weha jê haydar im ku ji bo bersîvkirina hêvîkirîyên we û pêşkêşkirina xizmeteke çîna yekem divê em bêtir kar bikin.

Ji bo bidestxistina rêjeyeke du-stêrk a teftîşê ku wê bikêrî hemû kirêdaran were û ji bo xanîyên Hackney pêşedemeke bi heyecan bicîh bike, divê em di mehên bê de pev re xebatê bikin.

Charlotte Graves

Serok Birêvebira Hackney Homes

Projeya Awayên Jîyanê yê Bijûn
Hun ji giranîya zarokê xwe bi fikar in? Hun têr egzersîz nakin? Heke bersîv erê be, hun dikanin bernameya Awayê Jîyanê ku ji alîyê Tîma Awayên Jîyanê ya Hackney ve tê sazkirin, bikêr bînin. Ew ê li navendên çar alîyê Hackney bên birêvebirin û bal li ser lîstikên bi heyecan, egzersîz, komên xebatê yê şano û temîyên xwarinê kom bibe.

Ciwanên 7-13 salî û malbatên wan ê pêwîst be ku zû xwe qeyd bikin da ku ji vê bernameya bêpere sûde wergirin. 

Ji bo veqetandina civîna nasandinê an bêtir agahîyê îro telefon bikin, bi Des Ryner, Koordînatorê Awayên Bijûn ê Jîyanê re têkilî çêbikin: 020 7613 9169.

Kursa bexçevanîya bêpere ya ji bo niştecîhên Hackney
Niştecîhên Hackney ên li sîteyan rûdinin ku Komeleke wan a Kirêdar û Niştecîhan heye, dikanin tev li kurseke 10 hefte a BÊPERE bibin ku her hefte carekê li vir pêk tê: St Mary’s Secret Garden ji Kingsland Rd rê vediqete bo wê (nêzîkî Fellows Court estate E2). 

Hun dikanin tecrubeya pratîkî ya amadekirin û çandina sewzeyekê yan latekî hêşînahîyan bidest bixin, hîn bibin ku li bexçe çi alavan bikar bînin, hîn bibin ku eşêfê çawa nas bikin û li ser tendurustî û ewlehîyê temîyên kêrhatî bistînin. Hun ê her weha kûalîfîkasyonekê bidest bixin û derfetekê bibînin ku bexçevanên din ên li Hackney bibînin. 

Ders ê heftê carekê li St Mary's Secret Garden û li hin sîteyên neqandî li seranserî navçeyê bên birêvebirin. Du kurs didomin; êvarî rojên Çarşemê, 18-20:30, di 30ê Nîsanê de dest pê dike û biroj rojên Înê, 13-15:30, di 9ê Gulanê de dest pê dike.

Ji bo bêtir agahîyê û veqetandina cîhê xwe, bi Claudia Sartori re li 020 7739 2965 an jî bi email claudia@stmarysgarden.org.uk têkilî çêbikin. 
TEV LÊ BIBIN
Li ser kontrola parkkirina li sîteya we gotina xwe bikin
Li sîteya we parkkirin carinan dikane dijwar be, ji ber hejmareke zêde ya erebên bêdestûr. Ji ber vê yekê, Hackney Homes pêşniyar dike ku kontrola parkkirinê bicîh bike, da ku niştecîh û mêvanên wan bikanibin li sîteyan li cîhên veqetandî park bikin û erebên rewşa acil bikanibin bi hêsanî têkevin sîteyê.

Niştecîhên ku li sîteyan rûdinin dê bikanibin destûrê (permit) bistînin û nêrevanên trafîkê dê li sîteyê dewrîye bigerin, da ku Hişyarîyên Cezayê bidin erebên bêdestûr parkkirî, wek ku li cadeyên Hackney tê kirin.

Heke hun li yek ji sîteyên jêrîn rûdinin, pêwîstîya me bi nêrînên we heye ku hun li gel pêşniyara kontrolkirinê ne yan na.

Sîteyên ku kontrola parkkirinê tê pêşniyarkirin:

The Mount

Jack Dunning Estate 

Mountford Estate 

Moye Street 

Colville Estate 

Goldsmiths Estate 

Stonebridge 

Milton Gardens 

Mayfield Close 

Laburnum Estate

Landfield Estate 

Dem diqede, lewra heke hun nehatibin dahnekî bê randevû yan we forma xwe neşandibe, ji kerema xwe heta ku dibe zû bikin. Projeya kontrolkirinê dê tenê heke piranî ji bo projeyê deng bidin, bê bicîhkirin. 
 
Em ê ji hemû niştecîhan re binivîsin ku proje yê li kuderê bê bicîhkirin û bêtir agahî dikane li vir bê dîtin: www.hackneyhomes.org.uk
 
Komela Kirêdar û Niştecîhan a Banister House alîkarîyê dike ku dersa malê bi kêf be
Komela Kirêdar û Niîştecîhan a Banister House ya li Homerton ji bo piştevanîya ciwan û mezinên ku li sîteyê rûdinin, dest bi klubeke perwerdeya kar û dersa malê ya komputerê kiriye. 

Klub her Pêncşem û Înî seet di 19-21.00an de li Community Hall dicive û piştevanî û çavkanîyan pêşkêş dike ku mirovan teşwîk bike ku hewl bidin û biser kevin. Bi hatina her kesî em kêfxweş dibin. 
Ji bo bêtir alîkarîyê, bi Peter Jajua’yê ji KKN re têkilî çêbikin: 079 5643 6479.

Serketîyên bi siûd …

Pîrozbahî li Birêz Namoun, E8 û Birêz B Adler, N4 – serketîyên bi siûd ên kampanya Noelê ya Serbilindîya Cîh. Wan xelata yekemîn ya fîşên kirînê yên £1000 bidest xistin. Kirêdarên ku kirêya xwe di demê de didin, li mal û sîteya xwe dinêrin û şerd û mercên kirêdarîya xwe bicîh tînin, bi awayekî otomatîk tev li pişka xelatê dibin. 

Serketîyên duyem fîşên kirînê yên £100 bidest xistin. her bijî Xanim Cronin E5, Xanim Gemma E5, Birêz Squire N16, Xanim Gladstone, Birêz û Xanim Lindor N16, Birêz Bradshaw, Birêz û Xanim Dogan N16, Birêz Wakeford N1, Xanim Elva, Xanim Stoakley N4, Xanim Brown N16 û Xanim Soares N1. 

Civînên bê yên KKN
Heke hun qet tev li civîneke Komela Kirêdar û Niştecîhan (KKN) nebûbin, nuha demeke baş e ku hun biceribînin. 

Ji bo tarîxên 2008an li jêr binêrin.

Tarîx dikanin biguherin. Ji bo sehkirina dem û cîhan, ji kerema xwe telefon bikin bo tîma Tevlêbûna Niştecîhan li 020 8356 7845.
Bi rêya înternetê tev lê bibin
Rêyeke hêsan a dîtina awayên ku hun dikanin tev li Hackney Homes bibin çûna websîteya me ye, www.hackneyhomes.org.uk 

Di beşê Tev lê Bibin de, lîsteke giştî ya KKN’yên li Hackney, tarîxên civînên bê heye û her weha hun dikanin li ser bûyerên civakî yên li dora we diqewime agahîyê bisitînin. 

Çima nebin mufetîşekî niştecîh an kirîyarekî nehênî? An jî hema tev li tîma Nêrînên bo Xanîyên Hackney bibin û bibin xwedî derfeta gotina nêrînên xwe yên li ser xizmetên ku em ji bo niştecîhên xwe pêşkêş dikin. 

60 Sanîye
Li gel Karen Dodds, Endemê Desteya Biêvebir a Hackney Homes 

Nûçeyên Hackney Homes vê nêzîkê xwe gîhand Karen ku li ser rola wê ya di Desteya Birêvebir de bipeyivin. 
Karen, tu bi xêr hatî bo Hackney Homes. Tu dikanî li ser xwe hinek agahî bidî me? 

Nuha, ez li West Sussex wek Seroka Crawley Homes kar dikim – û her çiqas wek ALMOyekê xuya dike jî, ew hîn jî beşeke Şaredarîya Crawley ye. Ez ji 1984an û vir de di îndustrîya xanî de xebitîme û di seranserê xebata xwe ya pîşeyî de ez di asta bilind a komelên xanî û desthilatîyên herêmî yên din de xebitîme.
Çi kir ku hun tev li Desteya Birêvebir bibin?

Min berê hinek karê şêwirdarîyê ji bo Hackney kiribûn û ji wê demê vir de, bala min li ser navçeyê bi xwe û karê ku Hackney Homes ji bo çêtirkirina xizmetên xanî dike ye. 
Bi dîtina we hun ê çawa bikanibin alîkarîya Hackney Homes bikin ku amadekarîya teftîşa îsal bike?

Beşeke motîvasyona min a bûyina di Desteya Rêvebir de ji ber piştgeha min a di nav sazîyên weha de bû, ku potasîyela xwe ya maksîmûm bikar nedihanîn û ku hewl didan ku bibin sazîyên çêtir bi performans. Ez tev li projeya pêkanîna guherîna çandê li Crawley bûme, lewra ez pir bi hewes im ku bibînim guherîn hem bi kêrî ALMO û hem jî bi kêrî niştecîhan bihê. 

Tu di dema xwe ya vala de çi dikî?

Ez ji bîsîkleta çîyê, skii û lîstina tenîsê hez dikim û ez pir ji xwendina pirtûkên ku meriv naxwaze ji destê xwe bixe, hez dikim. 

Pêşkêşvanê nuh ê sîgortayê ji bo kirêdaran tê wateya kêmtir mesrefan 
Hackney Homes bi pêşkêşvanê nuh ê sîgortayê, Jardine Lloyd Thompson re ji bo kirêdaran peymaneke erzantir gotûbêj kiriye. 

Peymana sîgorteyê ku me nuh gotûbêj kiriye pereyê kirêdaran bi nirx dike û yek ji yên herî erzan ên peydekirî ye.  Mesrefê heftane yê sîgorteyê li bihayê kirêya we tê zêdekirin. Kirêdarên ku deynê kirê lê hebe, nikanin tev li vê projeyê bibin. 

Ji bo bêtir agahîyê telefon bikin bo 020 8356 2164/2165/2168.
Nuha randevûyên tamîrê ji bo Şemîyê jî tên pêşkêşkirin
We zanîbû ku ji Mijdara 2007an û vir de, Hackney Homes rojên Şemîyê ji 8.00an heta 13.00an randevûyên tamîrê pêşkêş dike? Seetên zêdekirî ji bo kirêdaran bêtir vezelokîyê pêşkêş dike.
Kirêdarên ku randevûyeke tamîrê ya Şemîyê dixwazin, dibe ku bêtir bipên, ji ber ku daxwaz ji bo van randevûyan pir in. Kirêdar, dema ku telefonî Navenda Têkilîyê ya Tamîran dikin (020 8356 3691) ku tamîrekê rapor bikin, dikanin awayên pircure yên randevûyê gotûbêj bikin.

Di ser re herikîn…hun dikanin alîkarîyê bikin!

Pirsgirêkeke mezin a ku Hackney Homes di mijara karên brîketan de rûbirû dibe, derçûn û di ser re herikîn in. Ser re herikîn ji ber mûslixên dilopkirî pêk tên, tamîreke piçûk ku çêkirina wê hêsan û erzan e. Lê belê heke tamîr neyê raporkirin, ew dikane bibe sedema lewtên ne xweş û zirara bi hezaran poundan. 

Heke hun kirêdarekî Hackney Homes bin, hun dikanin di ser re çûnan bi telefonê rapor bikin: Navenda Têkilîyê ya Tamîran (020 8356 3691). 

Heke hun xwedî-lease bin, berpirsîya we ye ku ev kar bê kirin. Ji kerema xwe telefon bikin bo Navenda Têkilîyê ya Tamîran û em dikanin şêwirdarîya teknîkî pêşkêş bikin an jî tamîrê bi mesrefekî maqûl çêbikin. Li gora rewşê, heke xwedî-lease’ek tamîreke wisa piştguh bike, Hackney Homes ê wî karî bike û mesrefan ji xwedî-lease doz bike.  
Nûçeyên Xwedî-lease û Xwedî-milkan
 
Bihayên Xizmetê yên Texmînkirî ji bo 2008/09an
Bihayên Xizmetê yên Texmînkirî ji bo 2008/09an di demê de hatin weşandin ku di destpêka sala fînansê de peyde bibin.  Dibe ku hinek ji we di mesrefê hinek xizmetên ku em pêşkêş dikin de zêdebûnan bibînin. Me bi hevparên xwe re xebat kiriye ku hewl bidin ku hemû mesrefên sala bê di nav bihayê xizmetê yê texmînkirî de bin.

Heke pirsên we hebin, ji kerema xwe bi me re têkilî çêbikin:

· Tîma hesaban (bihayên xizmetê yên texmînkirî) 020 8356 2099.
· Tîma Xizmetên Mişterî (lêpirsînên gelemperî) 020 8356 2100.
· Tîma Vejandinê (lêpirsînên pere dayinê) 020 8356 2299.
 
Sîgorte kirin
Şaredarîyê şirîkeya xwe ya sîgorteyê guherandiye û nuha Aspen ê ji bo milkên Şaredarîyê sîgorteyê pêşkêş bike û nameyeke şêwirdarîyê ya Beş 20 di Sibata 2008an de ji bo Xwedî-lease’an hat şandin. Wek beşeke peymana nuh a sîgorteyê, bihayê salane ji bo milkên bi lease li gora hejmara odên xewê ye, ne li gora wek berê kirinê. Ji bo hinek xwedî-lease’an ev ê bê wê wateyê ku teqsîdên we yên mehane kêm bibin, lê belê ji bo hinekên din dikane bê wateya zêdebûnekê. Divê bê notkirin ku li cîhê ku zêdebûnek çêbûye, bêtir ji bo xwedî-lease’ên ku milkê wan kêm hatiye sîgortekirin e.  Lê belê, heke li ser sîgorteyê lêpirsînên we yên gelemperî hebin, ji kerema xwe telefon bikin bo Tîma Sîgorteyê li 020 8356 2647.
 
Heke hun bixwazin ku doza sîgorteya avahîyê bikin, hun dikanin ji bo dozkirinê telefon bikin bo xeta alîkarîyê ya 24 seetan a Aspenê : 08705 21 22 23. 
  
Dîrect Debît
Hema hema 1000 xwedî-lease’an îmze kirine ku bi dîrekt debît bidin. Ew awayê herî kêm-mesref ê dayina fatoran e û em temîyê li we dikin ku vê metodê bikar bînin. Ji kerema xwe Desthilatîya Dîrekt Debît li rûpel 22 ya Destpirtûka Bihayên Xizmetê ya ji bo 2008/9an texmînkirî tije bikin.
Profîlên mişterîyên me
Dibe ku we lêkolîneke porfîlên mişterî sitendibe. Bi rastî girîng e ku hun vê formê tije bikin û ji me re bişînin.  Em dixwazin mişterîyên xwe nas bikin ku em bikanibin xizmetên xwe li gora wan biguherînin û çêtir bikin. Wek mînak, ji bo ewên bi kêmasîya dîtinê me Destpirtûka Xwedî-lease û Zwedî-milkan bi tîpên gir û banta deng peyde kiriye. Heke bên xwestin, wergêr peyde dibin.  
Clissold Park di pêşbazîya ez ji Hackney hez dikim de bi ser ket
Clissold Park xelata cîhê herî hezkirî li Hackney ya pêşbirka Ez ji Hackney Hez Dikim qezenc kiriye. Wê zora pêşbazên xurt ên wek Hackney Empire, London Fields û Springfield Park bir. 

